
Каналнинг ҳалақитларга бардошлилиги ҳалақитлар шароитида ҳам 

сигналларни узатишни таъминлаш қобилиятини англатади. Маълумотларни 

кодлаш ва уларни қайта ишлаш натижасида ахборотларни канал орқали 

узатишдаги ҳалақитлар таъсирига бардошлилигини оширилиши мумкин. 

Маълумотлар узатишнинг минимум вақти – 650 бит/с бўлса,  

IEEE 802.11ax да кадр ўлчами – 0 дан 2324 байтгача бўлиши самарали 

ҳисобланади, бунда кадрнинг вақт бўйича узунлиги 0,3с дан кам бўлади одатда 

кадрнинг минимал ўлчами кадр хатолигининг аниқлашнинг қўшимча 

символлари сонини қўллаш зарурияти бўйича чегараланган. 

Телекоммуникация тармоқларида маълумотлар узатиш жараёнининг тахлили 

шуни кўрсатадики, бунда ахборотни узатиш тезлиги протоколлар 

самарадорлигига катта таъсир кўрсатиши билан баҳоланади. 

 

Адабиётлар: 

протоколов канального уровня как угроза безопасности // Информация и 

безопасность. 2007. Т. 10. № 4. С. 565-570. 

3. Ивченко А.В., Ерченко А.В., Синолиц В.В., Сухотеплый А.П., 

Дурыгин В.В. Адаптивный протокол канального уровня для работы в сетях 

специального назначения. // Электросвязь. 2019. № 2. С. 50-56. 

 

 

СУҒУРТА СОҲАСИДА BIG DATA ТИПИДАГИ МАЬЛУМОТЛАР ВА 

УЛАРНИНГ ХУСУСИЯТЛАРИ. 

Ахатов А.Р., Рашидов А.Э., Назаров Ф.М. 

Самарқанд давлат университети, 

 
Аннотация. Big Data бу инсонлар томонидан шу вақтгача эътиборсиз 

қолдирилаётган қимматли турли типдаги структураланмаган улкан 

маълумотлар тўпламидир. Шу сабабдан бугунги кунда Big Data дан самарали 

фойдаланиш яъни уни тўлиқ ва тўғри таҳлил қилиш маьлумотлар 

ишончлигини ошириб, инсонларга барча соҳаларда тўғри қарорлар қабул 

қилишда катта имкониятларни очиб беради. Шундай соҳалардан бири 

замонавий суғурта соҳасидир. Мазкур тадқиқот ишида суғурта соҳасидаги 

мавжуд маьлумотларни Big Data типидаги маьлумотлар сифатида қаралиши 

мумкинлиги ва ушбу маьлумотларнинг хусусиятлари ҳақида мулоҳазалар 

келтирилади. 

Калитли сўзлар. Big Data, 3 V хусусиятлар, маьлумотлар турли 

хиллиги, маьлумотлар тезкорлиги, суғурта соҳасида Big Datа. 

1997-йилда НАСА нинг иккита тадқиқотчиси Майкл Кокс ва Девид 

Эллсворт томонидан киритилган “Big Data” – катта маълумотлар атамаси 

https://elibrary.ru/item.asp?id=12855352
https://elibrary.ru/item.asp?id=12855352
https://elibrary.ru/contents.asp?id=33379477
https://elibrary.ru/contents.asp?id=33379477
https://elibrary.ru/contents.asp?id=33379477&selid=12855352
https://elibrary.ru/item.asp?id=36930446
https://elibrary.ru/item.asp?id=36930446
https://elibrary.ru/contents.asp?id=36930438
https://elibrary.ru/contents.asp?id=36930438&selid=36930446

бугунги замонавий илм-фаннинг асосий тадқиқот мавзуларидан бири 

бўлишлигига қарамасдан унга умумий аниқ таъриф берилмаган. Хорижлик 

олим В.А. Резниченконинг тадқиқот натижаларига кўра, дунё олимлари 

томонидан Big Data га оид олиб борилган тадқиқотларнинг учдан икки 

қисмида Big Data га турли таърифлар беришган [1]. Big Data бўйича олиб 

борилган тизимли таҳлилларимиз натижасига ва мавжуд таърифларнинг 

аксариятидан келиб чиқиб айтиладиган бўлса Big Data га қуйидаги таърифни 

бериш мумкин: 

Big Data - бу қийматга айланиш учун ўзига хос технология ва аналитик 

усулларни талаб қиладиган юқори ҳажм, тезлик ва турли-туманлик билан 

тавсифланган ахборот активларидир [2].  

Ушбу ва бошқа хорижлик олимларнинг Big Data га берган таърифларида 

Big Data нинг асосан 3 та (3 V) хусусиятига алоҳида эътибор қаратилган. Бу 

хусусиятлар Volume – ҳажм, Variety – турли хиллик ва Velocity – тезлик 

хусусиятларидир. Бу хусусиятлардан ташқари кўплаб хорижлик олимлар Big 

Data нинг қийматлилик (Value) [3,4], ишончлилик (Veracity) [5], ўзгарувчанлик 

(Variability) [6], мураккаблик (Complexity) [7], визуализация (Visualization), 

баҳолаш (Valuation), ҳаётийлик (Viability) [8], долзарблилик (Volatility), 

яроқлилик (Validity), заифлилик (Vulnerability) [9] ва шу каби V билан боғлиқ 

хусусиятлари борлигини такидлашади.  

Тадқиқотларимиз натижасига кўра Volume, Variety ва Velocity 

хусусиятлари маълумотлар гуруҳи Big Data кўринишига келганда, Big Data 

нинг қолган хусусиятлари одатда ундан фойдаланишда яни уни қайта ишлаш, 

таҳлил қилиш, натижа олиш ва унинг муҳимлигини аниқлаш жараёнида 

намоён бўлиши аниқланди. Умумий қилиб айтганда ҳажм, тезлик ва турли 

хиллик хусусиятларининг ўзи ҳам маълумотлар тўпламини Big Data деб 

аташга етарли бўлади. 

Бугунги кунда ахборот технологияларининг барча соҳалар каби суғурта 

соҳасига ҳам жадаллик билан кириб бориши, улкан маълумотларнинг 

рақамлаштирилиши, турли рақамли қурилмалар томонидан турли типдаги 

маълумотларнинг ишлаб чиқарилиши ҳамда бу маълумотлардан турли тармоқ 

ва тизимлар орқали соҳада фойдаланилиш натижасида ҳосил бўлаётган 

маълумотлар тўпламини ҳам Big Data деб аташ мумкин. Чунки соҳадаги 

маълумотлар Big Dataнинг 3 V хусусиятларига эгадир. 

Суғурта соҳасидаги маълумотларнинг Volume - ҳажм хусусияти. Ҳажм 

- маълумотларнинг кирувчи оқими ва сақланадиган маълумотлар ҳажмини 

англатади. Суғурта компаниясида йиғиладиган молиявий маълумотлар, актуар 

маълумотлар, даъволар тўғрисидаги маълумотлар, таваккалчилик 

маълумотлари, истеъмолчилар тўғрисидаги маълумотлар, ишлаб 

чиқарувчилар ҳамда улгуржи сотувчилар тўғрисидаги маълумотлар ва 

истеъмолчиларни ўрганиш, уларнинг талабларини қондириш ёки суғурта 

фрибгарликларини аниқлаш учун фойдаланиш мумкин бўлган 

истеъмолчиларнинг ижтимоий ва интернет тармоқларида қолдирган излари, 

тақиб юрувчи қурилмалар томонидан ишлаб чиқарилган ҳамда телематика 

маълумотлари улкан маълумотлар тўпламини ҳосил қилади ва бу 

маълумотларни сақлаш учун махсус усуллар талаб қилинади. 

Суғурта соҳасидаги маълумотларнинг Variety – турли хиллик 

хусусияти. Турли хиллик – бу турли манбалардан турли маълумотларни қабул 

қилиш, сақлаш ва қайта ишлаш қобилиятидир. Кенг маънода айтганда турли 

хиллик деганда қуйидагилар назарда тутилади: 

 Маълумотларни турли манбалардан қабул қилинишлиги. Суғурта 

компаниялари ўз мижозлари ҳақидаги маълумотларни суғурта рискларини, 

суғурт ҳодисаси ёки суғурта фрибгарликларини аниқлаш мақсадида турли 

манбалардан олишади. Бу манбалар бошқа суғурта компаниялари 

маълумотлар базаси, шифохоналардаги ходимлар ва беморлар ҳақидаги 

маълумотлар базаси, фуқороликни аниқлаш маълумотлар базаси, йўл патрул 

хизмати маълумотлар базаси каби тузилган маълумотлар манбаи ёки ГПС, 

ижтимоий ва интернет тармоқлари маълумотлари ёки тақиб юрувчи 

қурилмалар томонидан ишлаб чиқарилган маълумотлар, телематика 

маълумотлари ва видеокузатув каби қурилмалар маълумотлар манбаи бўлиши 

мумкин. 

 Маълумотларни қабул қилиш ва сақлаш форматларининг турли 

хиллиги. Суғурта компаниялари ҳодимлари ўз фаолиятини олиб боришда яъни 

суғурта ҳодисаси тавсилотларини ўрганишда тасвир, видео, аудио, матн ва 

XML каби фарматдаги маълумотлар билан ишлашади. Бу уларга суғурта 

ҳодисаси тавсилотлари ишончлилигини оширишда хизмат қилади. 

 Семантик хилма-хиллик. Семантик хилма-хиллик бу бир хил 

маълумотларнинг турли йўллар билан тақдим этилишидир. Мисол учун бир 

ойлик, олти ойлик ва бир йиллик суғурталарнинг қисқа, ўрта ва узоқ муддатли 

суғурталар каби атамалар билан тақдим этилишидир.  

 Маълумотларнинг турли тузилишлилиги. Маълумотлар 

тузилишига кўра 3 гуруҳга бўлинади: 1) тузилган (структуралашган); 2) 

тузилмаган (структуралашмаган); 3) ярим тузилган (ярим структуралашган). 

Суғурта соҳасида одатда суғурта компаниялари маълумотлар базаси, 

шифохоналардаги ходимлар ва беморлар ҳақидаги маълумотлар базаси, 

фуқороликни аниқлаш маълумотлар базаси, йўл патрул хизмати маълумотлар 

базаси каби реляцон маълумотлар манбаидаги маълумотлар тузилган 

(структуралашган) маълумотлар бўлади. Соҳадаги тузилмаган ёки тузилишга 

эга бўлмайдиган маълумотларга бази маълумотларни ўз ичида оладиган 

матнли ҳужжатлар, интернетдаги веб саҳифалар, Тwиттер твитлари, видео, 

аудио ва тасвирли маълумотлар киради. Ярим тузилган маълумотларга эса 

суғурта ҳодисасини ўрганиш жараёнида тўпланадиган олдиндан 

режалаштирилмаган маълумотлар гуруҳи киради. 

Суғурта соҳасидаги маълумотларнинг Velocity – тезлик хусусияти. Big 

Data тезлик хусусияти деганда маълумотларнинг яратилиш (ўсиш даражаси) 

ва таҳлил қилиш учун қайта ишлаш тезлиги тушунилади. Бошқача қилиб 

айтганда тезлик нафақат маълумотларнинг базага кириш тезлигини балки 

ушбу базадан муҳим маълумотларни олиш тезлигини ҳам англатади. Суғутра 

соҳасидаги маълумотлар гуруҳи тезлик хусусиятининг иккала моҳиятини ҳам 

ўзида мужассамлаштиради. Яъни биринчидан соҳадаги маълумолтар 

яратилиши тезлиги ҳам Украиналик олим В.А. Резниченко ўз тадқиқот ишида 

келтириб ўтганидек Big Data нинг кунлик 100 Гбайтлик чегарасидан ошади 

[9]. Соҳада қўлланиладиган минглаб мижозлар тақиб юрадиган 

мосламалардан, минглаб кузатув камераларидан олинадиган маълумотлар 

ҳамда мижозлар автомабилларидан олинадиган телматика маълумотларининг 

ўзи ҳам кунлик 100 Гбайтдан юқори маълумотлар оқимини ҳосил қилади. 

Иккинчидан суғурта соҳасида ҳам маълумотлар реал вақтда юқори тезликда 

таҳлил қилинишни талаб қилинади. Чунки суғурта компаниялари суғурта 

ҳодисаси билан боғлиқ бўлган суғурта фрибгарликларни аниқлаш ва уни 

тасдиқловчи белгиларни узоқ мудатларда йиғиши, таҳлил қилиши ва қарор 

қабул қилиши натижасида кўплаб молиявий зарар кўриши билан биргаликда 

ҳаққоний мижозларидан ҳам айрилиб қолишлари мумкин.  

 

 

Хулоса 
Суғурта соҳасидаги маълумотларнинг ҳажм, турли хиллик ва тезлик 

хусусиятларига эга эканлигидан хулоса қилиб айтиладиган бўлса, суғурта 

соҳасидаги ва бу соҳада қўлланилиши мумкин бўлган маълумотлар оқимини 

Big Data деб қабул қилиш мумкин бўлади.  

